
Владимир Уйба кырымаліс Коми Республикаын том йӧз политика серти комитет лӧсьӧдӧм йылысь Индӧд
Коми Республикаса олӧмӧ пӧртысь выль власьт орган лоас Коми Республикаса велӧдан, наука да том йӧз политика министерство выль ног котыртӧм вӧсна. Том йӧз политика збыльмӧдан юкӧнын могъяссӧ сетасны индӧм Комитетӧ, а министерствоыс вежис нимсӧ да лоис Коми Республикаса велӧдан да наука министерствоӧн. 
«Ми уна кад сетам быдмысь войтырлы – налы, кодъяс велӧдчӧны школаын, профтехучилищеясын, вузъясын. Лӧсьӧдам условиеяс школьникъяслы да студентъяслы, медым найӧ вермисны сӧвмыны да петкӧдлыны ассьыныс кужанлунъяссӧ велӧдчӧмын, наукаын, творчествоын, спортын, - гӧгӧрвоӧдіс Коми Республикаса Юралысь Владимир Уйба. – И сійӧ жӧ кадӧ ми ог тырмымӧн кадсӧ сетӧй ыджыдджык арлыда том йӧзлы, кодъяс пуктӧны нин тӧдчана пай республика сӧвмӧдӧмӧ. Да, ми вӧчам ставсӧ, медым миян том йӧз кольччисны овны да уджавны чужан республикаын: восьталам выль производствояс, лӧсьӧдам уджалан местаяс, бурмӧдам олӧм, сетам том кадръяслы кокньӧдъяс да сиктса уджсӧ ышӧдам сьӧмӧн. Но сёрниыс абу сӧмын та йылысь. Эм нӧшта уна мукӧд удж юкӧн, кӧні том йӧзыс 18 арӧссянь 35 арӧсӧдз кӧсйӧны уджавны, вермӧны лоны коланаӧн да вайны пӧльза. Тайӧ, сы лыдын, социальнӧй проектъяс да ӧтйӧза водзмӧстчӧмъяс збыльмӧдӧм, гражданско-патриотическӧя быдтӧм-велӧдӧм, регионлӧн политическӧй олӧмын участвуйтӧм. И тайӧ уджсӧ колӧ нуӧдны канму том йӧз политика серти тырвыйӧ. Сылӧн рольыс талун миянлысь страна водзӧ сӧвмӧдӧмын торйӧн нин ыджыд да тӧдчана. Буретш та вӧсна ме шуи лӧсьӧдны торъя олӧмӧ пӧртысь власьт орган, коді кутас уджавны том йӧзкӧд да кодлӧн та вылӧ лоӧ став уджмогыс». 
Коми Республикаса Юралысьлӧн Индӧд серти, регионса Веськӧдлан котырлы тшӧктӧма помавны 2022 вося ӧшым тӧлысь 1 лунӧдз выль ног котыртӧм серти колана мероприятиеяссӧ. Коми Республикаса олӧмӧ пӧртысь власьт органъяслӧн тэчасӧ вежсьӧмъяссӧ пыртасны 2023 вося тӧвшӧр тӧлысь 1 лунӧ. 

Владимир Уйба подписал Указ о создании Комитета по молодёжной политике Республики Коми
Новый орган исполнительной власти Республики Коми появится в результате реорганизации Министерства образования, науки и молодёжной политики Республики Коми. Функции в сфере реализации молодёжной политики будут переданы в указанный Комитет, а министерство переименовано в Министерство образования и науки Республики Коми.
«Мы много внимания уделяем подрастающему поколению – тем, кто учится в школах, профтехучилищах, вузах. Создаём условия для самореализации школьников и студентов в образовании, науке, творчестве, спорте, - прокомментировал Глава Республики Коми Владимир Уйба. – И в то же время мы недостаточно внимания уделяем молодёжи постарше, которая уже вносит значительный вклад в развитие республики. Да, мы делаем всё для того, чтобы наша молодёжь оставалась жить и работать в родной республике: открываем новые производства, создаём рабочие места, повышаем качество жизни, предоставляем льготы для молодых кадров и материально стимулируем работу в сельской местности. Но речь не только об этом. Есть ещё множество других сфер деятельности, в которых молодёжь от 18 до 35 лет тоже хочет и может быть востребованной и полезной. Это, в том числе, реализация социальных проектов и общественных инициатив, гражданско-патриотическое воспитание, участие в политической жизни региона. И эта работа должна вестись полноценно в рамках государственной молодёжной политики, роль которой сегодня особенно высока и значима для дальнейшего развития нашей страны. Именно поэтому я принял решение о создании отдельного органа исполнительной власти, который сосредоточится на работе с молодёжью и будет иметь все необходимые для этого полномочия». 
Согласно Указу Главы Республики Коми, региональному Правительству поручено завершить необходимые реорганизационные мероприятия до 1 декабря 2022 года. Изменения в структуру органов исполнительной власти Республики Коми будут внесены 1 января 2023 года. 

